
A “pasion persa” de Trump

Description

A tensién militar in crescendo entre EUA e Irdn ten un claro caracter efectista nun 2020 politico e electoral para Donald
Trump. Toda vez, esta tension traduce igualmente os intereses de diversos actores, non s6 de Washington e Teheran, por
reconstituir as stas respectivas esferas de influencia estratéxica dentro do mapa xeopolitico entre Oriente Proximo e o
espazo euroasiatico, tramitados en conflitos ainda abertos (Siria, lemen, Libia), sen desestimar os efectos colaterais que
esta crise pode ter noutros contextos (Venezuela) igualmente importantes.

A tensién militar in crescendo entre EUA e Iran ten un claro caracter efectista nun 2020 politico e electoral para Donald
Trump. Toda vez, esta tension traduce igualmente os intereses de diversos actores, non s6 de Washington e Teheran, por
reconstituir as stias respectivas esferas de influencia estratéxica dentro do mapa xeopolitico entre Oriente Proximo e o
espazo euroasiatico, tramitados en conflitos ainda abertos (Siria, lemen, Libia), sen desestimar os efectos colaterais que
esta crise pode ter noutros contextos (Venezuela) igualmente importantes.

Se 0 asasinato selectivo de Trump contra o xeneral Qassem Soleimani foi un golpe estratéxico ao corazén do réxime
iraniano, a inmediata resposta por parte de Teheran lanzando misiles contra bases estadounidenses en Iraq determina a
sUa capacidade para cumprir coa “vinganza” que claman constantemente dende Teherdn o Gran Aiatola Ali Jamenei e 0s
altos cargos do réxime teocratico, abrindo as comportas do que é cualificado en Teherdn como unha “guerra total
devastadora”.

Iran ten unha posicidn xeopolitica estratéxica tanto en Oriente Proximo como no espazo euroasiatico, con notable
capacidade de influencia e de presién xeopolitica en diversos contextos (Golfo Pérsico, lemen, Siria, Libano, Palestina,
Afganistan, Asia Central) e un pulso constante contra aliados estadounidenses (Israel, Arabia Saudita). Soleimani
constituia o cerebro estratéxico que permitia ese reforzamento da posicion iraniana en Oriente Préximo, orientada
visiblemente a desprazar a presenza e influencia de Washington da rexion e fortalecer os intereses de Teheran a fin de
conter a Israel e Arabia Saudita, os seus principais rivais na contorna, e aliados estratéxicos estadounidenses.

Por tanto, a posibilidade dun conflito directo con EUA afonda ainda mais as expectativas de espallarse a tensién a nivel
rexional, tomando en conta a proliferacion destes “frontes abertos”, dende Siria e Iraq ata lemen. O propio aiatola Jamenei
foi revelador no seu discurso: o obxectivo dos ataques iranianos é “que EUA saia da rexion”.

Putin entra en acciéon

Toda vez, a diplomacia activase por outros sendeiros. Mentres sube a tension militar entre Washington e Teheran, o
presidente ruso Vladimir Putin realizaba unha inesperada e estratéxica visita a Damasco. Esta visita de Putin constitie
unha clara mensaxe dirixida a Trump e o réxime iraniano sobre quen é o actor con maior capacidade de influencia na
rexion.

Ante a desfeita estadounidense trala guerra de Irag (2003) e o aparente abandono da atencién en Oriente Proximo por
parte da Administracion Trump (s precisamente alterada pola slUa intrasixencia cara Teheran), Rusia converteuse no
Unico actor externo con maior capacidade de interlocucion e influencia con tddolos actores implicados nas crises rexionais,
dende Siria e Turquia ata Arabia Saudita e Iran, pasando por Exipto, Israel e incluso Libia.

Moscova tenta asi converxer nos intereses iranianos de desprazar a ata agora preponderante posicién estadounidense na
rexion, reforzandose como a forza de gravidade no historicamente considerado por Rusia como 0 seu “estranxeiro
contiguo”. Non obstante, o conflito aberto entre EUA e Iran e, particularmente, a morte de Soleimani, ten igualmente
variables colaterais en aparencia non exactamente desfavorables aos intereses rusos.

Non obstante, e pesar da congruencia de intereses, Putin sempre observou a Irdn como un socio incémodo en contextos
especificos como Siria e Irag. A tensién militar con Washington suporia para Moscova a posibilidade de observar unha

maior degradacion da posicion iraniana na rexion, polo cal Rusia buscaria recompofier as pezas ampliando a sta cada vez
mais influente posicién rexional.

Por tanto, o ataque de Trump contra Soleimani ten unha implicacién estratéxica chave, non s6 medida pola perspectiva
electoral en EUA sendn pola intencionalidade de Washington de recuperar a iniciativa en Oriente Proximo e colateralmente
no espazo euroasiatico, tentando asi desequilibrar e desarticular o cada vez mais preponderante eixe Rusia-Turquia-Iran,
acicalado desde 2015 por mor da guerra siria.

Esta perspectiva estratéxica de Washington detras do ataque a Irdn increméntase ante a conxuncién de intereses dese
eixe euroasiatico. Neste sentido, Iran, Rusia e China tefien realizado exercicios navais conxuntos no Océano indico e no
Golfo de Omén, un factor que alteraria notablemente o equilibrio militar estratéxico para Washington. Dentro da actual
escaladas das tensions entre EUA e Iran, Beijing pide “contencion e diplomacia”, afianzando o seu tradicional pragmatismo
estratéxico.

Israel, Turquia...

O conflito aberto entre Washington e Teheran favorece igualmente os intereses do estamento militar israeli nun momento
de crise politica nese pais, cunha terceira convocatoria electoral para marzo. O primeiro ministro en funciéns, o “falcon”
Benjamin Netanyahu, o mellor aliado de Trump na rexién, veuse durante 2019 incapacitado de formar goberno tras dias
convocatorias electorais (maio e setembro) Netanyahu tamén estéd sendo sinalado por corrupcion. Por tanto, a crise politica
israeli poder ter unha inesperada solucion colateral en caso de que sega aumentando o conflito EUA-Iran.

Pero tamén existe certo interese en Teheran por abrir unha maior confrontaciéon co “Gran Satan” estadounidense. Desde
finais de 2019, o pais persa ven presentando fortes protestas pola crise econdmica, colocando nun brete ao réxime
teocrético. Diversas ONGs estiman en mais dun millar o nimero de mortos polas protestas e a represion. Por tanto,
reforzar o sempre presente e palpable nacionalismo persa, particularmente na actual conxuntura tralo asasinato de
Soleimani, implica para o réxime iraniano a posibilidade de reforzar ao seu favor tédolos factores de poder existentes, en
especial a poderosa Garda Revolucionaria Islamica da que Soleimani era un auténtico artifice.

Mentres Trump e Iran pulsan por un conflito con perspectivas impredicibles, e Putin visitaba Siria para reforzar o papel ruso
en Oriente Préximo, o pasado 2 de xaneiro, Turquia aprobaba via parlamentaria o envio de tropas a Libia, nunha movida
estratéxica para Ankara que implica igualmente tensidons con EUA, Exipto e incluso Rusia, tomando en conta a correlacion
de forzas en conflito no caético escenario libio. Con esta decisién, o presidente turco, Recep Tayyip Erdogan saiu en favor
do Goberno de Acordo Nacional (GAN) en Tripoli, enfrontado coas milicias do xeneral Khalifa Hafter, mais proclive a seren
apoiado precisamente por Occidente, Exipto e Rusia.

Venezuela

Finalmente, estd Venezuela, probablemente o principal aliado iraniano no hemisferio occidental, unha alianza ainda mais
visible trala caida de Evo Morales en Bolivia. Unha alianza igualmente extensiva cara Rusia e China, os principais rivais
estadounidense no mapamundi global.

O Departamento de Estado en Washington ven investigando desde fai varios anos as presuntas conexions financeiras de
Chavez e Maduro con Iran, saltandose asi as sancions estadounidenses. Conexions entre Caracas e Teheran que dende
EUA enfocan tamén de cara a cooperacién de caracter militar e incluso de explotacion de recursos no Arco Mineiro
venezolano.

A tension politica tamén esta in crescendo en Venezuela. A rocambolesca situacion na eleccion da nova directiva da
Asemblea Nacional deixou entrever un 2020 incluso mais tenso e conflitivo en Venezuela, no pulso do lider opositor Juan
Guaidd (apoiado por Washington e case 60 paises) contra Maduro. En decembro de 2020 habera elecciéns
parlamentarias, pero a interminable tension politica venezolana anuncia situacions impredecibles para as préximas
semanas, que definen porqué o pulso de Trump con Iran pasa igualmente por Venezuela.

Con todas estas variables e caixas de resonancia enfocadas en diversas frontes, o pulso entre Trump e Iran gravitara con
forza nun 2020 decisivo para o polémico presidente estadounidense, cun impeachment as portas e unha reeleccion
presidencial ainda no aire.

